
GNR. 49  BNR. 7 SÅTENDAL. SØKNAD OM DISPENSSJON FRÅ AREALDELEN TIL KOMMUNEPLANEN OG PLAN- OG BYGNINGSLOVA § 17.2 FOR OPPFØRING AV FRITIDSHUS
   0058/09
GNR. 32 BNR. 0024  KLAGE PÅ DELEGERT VEDTAK SAKNR  0015/09 – SØKNAD OM DISPENSASJON FOR OPPFØRING AV NAUST
Storebø, 27.05.2009

​​​​​​​​​​​​​​​​​​__________________________

Helge Andre Njåstad (sign)

Leiar

SAKSFRAMLEGG.

Sakshandsamar: 
Norunn Malene Storebø
Arkiv: 033  

Arkivsaksnr.:
09/00558



GODKJENNING AV MØTEBOK FRÅ MØTE 30.04.09

Saksnr :
Utval:
Møtedato.

0051/09
Planutval
29.05.2009

Rådmannen si tilråding:

Møteboka frå møte i planutvalet 30.04.09 vert godkjent slik ho ligg føre.  
Saksdok :

Møtebok frå møte 30.04.09

Bakgrunn:

Møteboka for planutvalet 30.04.09 er lagt ut på kommunen si heimeside under saksdokument www.austevoll.komune.no og ligg som vedlegg.  
  
Vurdering:

  
SAKSFRAMLEGG.

Sakshandsamar: 
Norunn Malene Storebø
Arkiv: 

Arkivsaksnr.:
09/00673



REFERAT OG MELDINGAR

Saksnr :
Utval:
Møtedato.

0052/09
Planutval
29.05.2009

Rådmannen si tilråding:

Meldingane vert teken til oreintering og lagt ved møteboka.  
Saksdok :

1. Brev frå Fylkesmannen i Hordaland datert 05.02.09: Klage – Gnr. 40 Bnr. 0121 – Haugland – Fritidshus – Indreholmen. 

2. Brev frå Fylkesmannen i Hordaland datert 17.04.09  gnr. 34 Bnr. 0068 – Taranger – Klager over avslag på søknad om dispensasjon for oppføring av fritidsbustad

3. Brev frå Fylkesmannen i Hordaland dateret 10.02.09 Gnr. 40 Bnr. 0004. Klage på søknad om dispensasjon frå kommunedelplanen – næringsbygg.

4. Brev frå Fylkesmanne i Sogn og Fjordane datert 01.04.09 Gnr. 22 Bnr. 0068 Litlekalsøy: Vedtak i klagesak vedk dispensasjon for oppføring av 2 hytter og eit naust.

5. Brev frå Fylkesmannen i Sogn og Fjordane datert 01.04.09 Gnr 22 Bnr 0067 Litlekalsøy: Vedtak i klagesak vedk dispenssjon for oppføring av fritidsbolig på eigedomen.

6. Brev frå Fylkesmannen i Hordaland – Gnr. 59 Bnr. 0148 – Kolbeinsvik – Klage på løyve til utlegging av flytebryggje.

7. Brev frå Fylkesmannen i Sogn og Fjordane datert 20.03.09 – Gnr. 44 Bnr 0098/0123 Bjånes – Vedtak i klagesak som gjeld dispensasjon til oppføring av 4 naust i rekkje samt krav til reguleringsplan for eigedomen.

8. Brev frå Fylkesmannen i Sogn og Fjordane Gnr 12 Bnr 0003 – Vedtak i klagesak vedk dispensasjon for bruksendring /utvidelse av brukdområde for næringsbygg.

9. Brev frå Fylkesmannen i Sogn og Fjordane – Gnr 37 Bnr. 0167/0168 – Vedtak i klagesak som gjeld dispensasjon til oppføring av 4 næringsbygg/naust i rekkje.

10. Brev frå Fylkesmannen i Hordaland datert 18.02.09 Gnr. 29 Bnr 0058/0059/0060/0061 – Kleppe. Klage på utslepp naust.

11. Brev frå Fylkesmannen i Hordaland datert 12.05.09 Gnr. 57 Bnr 0013 – Bussesund – Klage bygging i LNF-området fritidshus.

12. Fylkesmannen i Sogn og Fjordane datert 17.03.09 Gnr 43 Bnr 0761 Storebø. Vedtak i kalgesak som gjeld dispensasjon frå føresegn i kommuneplan  for  oppføring av naust og bryggje.

13. Brev frå Fylkesmannen i Hordaland datert 17.12.08 Gnr 48 Bnr. 0024 – Bratten. Klage på avslag på søknad om dispensasjon for oppføring av naust.

14. Brev frå Fylkesmannen i Hordaland datert 05.05.09 Gnr 25 Bnr 0078 – Spørsmål om ulovleg oppføring av bygg.

15. Brev frå Fylkesmannen i Hordaland datert 12.05.09 Gnr. 57 Bnr. 0013 – Klage byggjing i LNF-område – fritidshus.

  
Bakgrunn:

  
Vurdering:

  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/00472



FRAMLEGG TIL REGULERINGSPLAN FOR DEL AV  

GNR. 34, BNR. 2, HAUGSNESVÅGEN. FØREMÅL NAUST OG NÆRING. 

Saksnr :
Utval:
Møtedato.

0104/06
Planutval
14.09.2006

0063/07
Planutval
29.05.2007

0014/09
Planutval
22.01.2009

0053/09
Planutval
29.05.2009

Rådmannen si tilråding:

Planutvalet har vurdert justert framlegg dt.15.05.09 til reguleringsplan for Haugsnesvågen og er tilfreds med at kaia i nord er teke bort frå planforslaget.   Planuvalet ber søkjar revurdere tal utleigebustader og lokaliseringa i forhold til støybelastning frå fiskerihamna i Torangsvågen. Planutvalet bed om å få framlagt nytt forslag til plan i neste møte.  

Handsaming/vedtak i Planutval den 14.09.2006 sak 0104/06

  Vedtak:
  Det faste utvalet for plansaker godkjenner i medhald av plan og bygningslova § 27-1 at det vert utarbeidd framlegg til reguleringsplan for del av gnr 34, bnr 002 Haugsnesvågen. Plikta til kunngjøring og underretning kviler på den som lar utarbeide reguleringsplan.   
Handsaming/vedtak i Planutval den 22.01.2009 sak 0014/09

Handsaming:

  Helge Andre Njåstad og Renate Møgster Klepsvik var ugild under handsaminga.

Vedtak:

Planutvalet har vurdert revidert forslag til reguleringsplan for Haugsneset, gnr. 34/2, og godkjenner i medhald av pbl § 27-1.2, at planforslaget vert sendt på høyring på følgjande vilkår: 

Planutvalet er fortsatt av den meining at det er uheldig å ta inn bustadføremålet i ervervs-/industriområdet slik det er føreslege her. Bustadene i næring kalla UB2 – UB7 takast ut or planen og kaien på nordsida flyttast til aust- eller sørsida av neset. Deretter kan saka sendast på høyring.   
Saksdok :

1. Brev frå Planconsult dt 15.05.2009 vedk justert planforslag for Haugsnesvågen.  
2. Justert plankart dt 15.05.09

3. Forslag frå 18.12.08.

4. Brev frå naboar dt. 12.07.07.

5. Brev dt 09.01.09 frå Edvin Andre Skår.

Bakgrunn:

Planutvalet sa i sitt vedtak sist saka var til handsaming, at kaia i nord skulle flyttast til aust- eller sørsida av neset. Bustadene kalla UB2-UB7 skulle takast ut or planen. Deretter kunne forslaget sendast på høyring.  Planconsult AS insisterer likevel på å få saka lagt fram igjen for planutvalet med det justerte plankartet som ligg føre i dag.  
Vurdering:

I det justerte forslaget som no ligg føre er kaia i nord teke heilt ut or planen. Rådmannen meiner fortsatt det er uheldig med blandinga av utleigebustader og fiskerihamn og tilknyta verksemd. I det nye forslaget er utleigebustadene flytta lenger vest men rådmannen meiner at spesielt bustadene lengst sør vil bli påverka av støy frå Torangsvågen. Søkjar bør difor vurdere tal bustader og lokaliseringa før saka vert sendt på høyring.   
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/01175



GNR. 40 BNR. 0001 INDREHOLMEN.  ENDRING AV REGULERINGSPLAN

MINDRE JUSTERING AV NAUSTOMRÅDE.

Saksnr :
Utval:
Møtedato.

0119/06
Planutval
31.10.2006

0123/06
Planutval
31.10.2006

0092/07
Planutval
11.09.2007

0054/09
Planutval
29.05.2009

Rådmannen si tilråding:

Det faste utvalet for plansaker godkjenner i medhald av plan- og bygningslova § 28-1.2, tre mindre endringer i reguleringsplanen for Indreholmen. Desse gjeld justeringer i i to av naustfelta på austsida av holmen. Naustområdet lengst nord på austsida vert i tillegg teke ut or planen. Dette går fram av vedlagte kartskisse. Søkjar leverer snarast mogleg justert plankart til kommunen.  
Saksdok :

1. Søknad frå Velaug Henriksen dt 08.05.09 om mindre endringer i reguleringsplanen.

2. Utsnitt frå reguleringsplanen påført ønskje om endringer.

3. Tomteskjema/kart.

4. Framlegg til endringer i to av naustfelta    på austsida av holmen.

Bakgrunn:

Velaug Henriksen har den 08.05.09 søkt kommunen om mindre endringer i reguleringsplanen for Indreholmen. Årsaken er å få ei betre tilpassing av nausta i forholod til terrenget og strandlina. Dei føreslår også å ta ut eit naustområde or planen.  
Vurdering:

Rådmannen har synfart området og kan rå til mindre endringer i planen. Det yste naustområdet lengst nord kan ein ta ut or planen då det ikkje er aktuelt å byggja naust der.   Dei to andre områda kan justerast nokre meter i påviste retninger, kfr vedlagte skisse. Dette vil gje betre tilpassinger på tomtene og langs strandsona. Areal sett av til naust vert netto redusert med desse endringane.

Berørte og næraste naboar er familie og desse er informerte om søknaden.
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/01175



GNR. 40 BNR. 0001 INDREHOLMEN.  ENDRING AV REGULERINGSPLAN UTBYGGING I SØRE DELEN AV HOLMEN SAMT ETABLERING AV SMÅBÅTHAMN

Saksnr :
Utval:
Møtedato.

0119/06
Planutval
31.10.2006

0123/06
Planutval
31.10.2006

0092/07
Planutval
11.09.2007

0055/09
Planutval
29.05.2009

Rådmannen si tilråding:

Det faste utvalet for plansaker godkjenner i medhald av pbl § 27-1.1, at det vert sett i gang arbeid med å endra reguleringsplanen for Indreholmen. Det skal utarbeidast forslag til utbygging i søre delen med kontorbygg/næringsverksemd og småbåthamn. Søkjar sørgjer for kunngjøring og underretning om oppstarten.  
Saksdok :

1. Kart over Indreholmen, utsnitt frå reguleringsplanen.

  
Bakgrunn:

Magnus Stangeland har ervervet eit areal sør på Indreholmen for å utvikle eit område med næringsverksemd og kontorføremål for del av hans verksemd innan maritime næringer. Han søkjer med dette om å få starte planarbeide for å endre gjeldande reguleringsplan for Indreholmen.   
Austevoll kommune har også overteke eit areal på sørsida av vegfyllinga mellom Huftarøy og Indreholmen frå Statens vegvesen.  Kommunen vil søkja å etablere ei småbåthamn der som kan gje plass til båtar for fastbuande. Det er stor trong for slike plassar. 

Vurdering:

Planarbeide vil skje i samarbeide mellom Magnus Stangeland og Austevoll kommune. Ekstern konsulent vert engasjert. Rådmannen rår til at søknaden vert godkjent slik at arbeidet kan starte snarast.  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
07/00077



REGULERINGSPLAN FOR BUSSLOMME/TRAFIKKSIKRINGSPLAN VED AUSTEVOLL UNGDOMSSKULE. 1.GANGS HANDSAMING - UTLEGGING TIL OFF ETTERSYN

Saksnr :
Utval:
Møtedato.

0003/07
Planutval
25.01.2007

0072/07
Formannskapet
21.06.2007

0064/07
Kommunestyret
26.06.2007

0056/09
Planutval
29.05.2009

Rådmannen si tilråding:

Det faste utvalet for plansaker godkjenner i medhald av pbl § 27-1  .2, at reguleringsframlegget for trafikksikringsløysinger ved Austevoll ungdomsskule vert lagt til offentleg ettersyn og sendt på høyring. 

Handsaming/vedtak i Planutval den 25.01.2007 sak 0003/07

  Vedtak:
  Det faste utvalet for plansaker godkjenner i medhald av pbl § 27-1.1, søknad frå Planconsult AS om oppstart planarbeid for reguleringsplan knyta til riksvegen, busslommer og ny avkøyrsle ved Austevoll ungdomsskule. Søkjar sørgjer for underretning og kunngjering om oppstarten.  
Handsaming/vedtak i Formannskapet den 21.06.2007 sak 0072/07

Handsaming:

Tilleggsframlegg frå Helge Andre Njåstad:

4.  Austevoll kommunestyre viser til at det er søkt oppstart av reguleringsplan for tiltaket.  Ein  

     reguleringsplan er jfr. møtet med vegvesenet avgjerande for vidare framdrift.     

     Kommunestyret ber om at arbeidet med reguleringsplanen held fram slik at den kan    

     godkjennast snarast.

5.  Austevoll kommunestyre viser og til møte mellom kommunen og vegvesenet der det vart  

     opplyst at kommunen ønskjer at det i same prosjekt vert etablert 3 busslommer i nordleg  

     retning på Storebø (Storebøpakken).

6.  Austevoll  kommunestyre finansierer planlegginga inntil kr. 140.000,- frå midlar løyvd til 

     Tangneset.  
Tilleggsframlegget vart samrøystes vedteke.

Vedtak:

  1. Austevoll kommunestyre vil freista å setja av midlar til parkeringsplass ved Austevoll 

    ungdomsskule på 2008-budsjettet. 

2. Austevoll kommunestyre vil be vegvesenet om å setja av midlar til grunnkjøp, ny 

    innkøyring og busslomme ved Austevoll ungdomsskule som eingangssum eller som årlege  

    avsetjingar med eventuelt kommunal forskottering. 

3. Arbeida vert lyste ut på anbod når finansieringa er på plass. 

4.  Austevoll kommunestyre viser til at det er søkt oppstart av reguleringsplan for tiltaket.  Ein  

     reguleringsplan er jmf. Møtet med vegvesenet avgjerande for vidare framdrift.     

     Kommunestyret ber om at arbeidet med reguleringsplanen held fram slik at den kan    

     godkjennast snarleg.

5.  Austevoll kommunestyre viser og til møte mellom kommunen og vegvesenet der det vart  

     opplyst at kommunen ønskjer at det i same prosjekt vert etablert 3 busslommer i nordleg  

     retning på Storebø (Storebøpakken).

6.  Austevoll  kommunestyre finansierer planlegginga inntil kr. 140.000,- frå midlar løyvd til 

     Tangneset.  
  
Handsaming/vedtak i Kommunestyret den 26.06.2007 sak 0064/07

Vedtak:  
  1. Austevoll kommunestyre vil freista å setja av midlar til parkeringsplass ved Austevoll 

    ungdomsskule på 2008-budsjettet. 

2. Austevoll kommunestyre vil be vegvesenet om å setja av midlar til grunnkjøp, ny 

    innkøyring og busslomme ved Austevoll ungdomsskule som eingangssum eller som årlege  

    avsetjingar med eventuelt kommunal forskottering. 

3. Arbeida vert lyste ut på anbod når finansieringa er på plass. 

4.  Austevoll kommunestyre viser til at det er søkt oppstart av reguleringsplan for tiltaket.  Ein  

     reguleringsplan er jmf. Møtet med vegvesenet avgjerande for vidare framdrift.     

     Kommunestyret ber om at arbeidet med reguleringsplanen held fram slik at den kan    

     godkjennast snarleg.

5.  Austevoll kommunestyre viser og til møte mellom kommunen og vegvesenet der det vart  

     opplyst at kommunen ønskjer at det i same prosjekt vert etablert 3 busslommer i nordleg  

     retning på Storebø (Storebøpakken).

6.  Austevoll  kommunestyre finansierer planlegginga inntil kr. 140.000,- frå midlar løyvd til 

     Tangneset.  
Saksdok :

1. Brev dt 18.05.2009 frå konsulent Planconsult AS.

2. Forslag til reguleringsføresegner dt. 18.05.09.

3. Plankart dt 18.05.09.  
Dokumenta vert ettersendt så snart dei er klar frå konsulenten.

Bakgrunn:

Planutvalet godkjende oppstart planarbeid i møtet 25.01.2007 der føremålet skal vera å knyta ny adkomstveg til   riksvegen, plassere busslommer og finne plass til ein større parkeringsplass ved skulen.

Vurdering:

Planconsult legg fram eit forslag til plan som i stor grad er utvikla i samarbeid med skuleetaten og Statens vegvesen.   Rådmannen har førebels ingen merknader til forslaget og rår til at det vert sendt på høyring.
SAKSFRAMLEGG.

Sakshandsamar: 
Randi Jensen
Arkiv: EIG gb 49/0007 

Arkivsaksnr.:
09/00269



GNR. 49  BNR. 7 SÅTENDAL. KLAGE PÅ DELEGERT VEDTAK - AVSLAG PÅ 

SØKNAD OM DISPENSASJON FOR OPPFØRING AV FRITIDSHUS.

Saksnr :
Utval:
Møtedato.

0141/09
Planutval
20.04.2009

0057/09
Planutval
29.05.2009

Rådmannen si tilråding:

Planutvalet har vurdert klage, motteke 07.05.09, på delegert vedtak saknr PLA 0141/09, dat. 20.04.09. Administrasjonen gjorde her vedtak om å avslå søknad om dispensasjon for oppføring av fritidshus på gnr. 47, bnr. 9, Såtendal. Planutvalet finn etter å ha vurdert saka å ikkje kunne ta klaga til følgje.

Grunngjeving: Parsellen ligg innanfor LNF-”nei”område i arealdelen av kommuneplanen og plan- og bygningslova § 17.2, forbod mot bygging og frådeling i 100-metersbeltet langs sjøen. Omsøkte tiltak er dermed ikkje i samsvar med kommuneplanen eller plan- og bygningslova.
Vedtaket er heimla i arealedelen av kommuneplanen - LNF-område og plan- og bygningslova §17-2. 

  
Saksdok :

1. Søknad om dispensasjon, motteke 10.02.09

· Gjenpart/kvittering for nabovarsel, rek sending datert 09.02.09

· Situasjonskart 

· Utsnitt av kommuneplanen

NYE DOKUMENT I SAKA:

· Klage på delegert vedtak, motteke 07.05.09
  
Bakgrunn:

Søkjar/tiltakshavar: Herdis Nesbjørg Bøe.
Byggestad/eigedom: Gnr 49, bnr. 7, Såtendal
Adresse: 5396 Vestre Vinnesvåg.

Omsøkt tiltak: Det vert søkt om dispensasjon for oppføring av fritidshus. 
Planstatus: I flg arealdelen av kommuneplanen skal omsøkte fritidshus førast opp i eit LNF-område (lanbruk, natur og friluftsområde) der det ikkje ligg føre føresegner om spreidd utbygg, dvs eit LNF-”nei”-område. 

Plan- og bygningslova §17-2, 100-meters beltet langs sjøen: Det planlagte fritidshuset skal førast opp innanfor 100-metersbeltet langs sjøen. Avstand frå omsøkte fritidshus til strandlina er ca 70 meter.
 Grunngjeven dispensasjonssøknad frå søkjar/tiltakshavar:

”Søkjer herved varig dispensasjon frå §7 i Plan- og bygningslova og §17.2, bygging i 100-metersbelte i strandsona (litt usikker på om parsellen ligg innanfor 100-metersbeltet, då det på kartmaterialet eg har fått tilsendt ikkje er oppgitt målestokk), for å setje opp ei hytte på gnr. 49, bnr. 7 i Austevoll kommune.

Gnr 49, bnr. 7 vart i 1968 utskilt frå gnr. 49, bnr. 2 som arv til mor mi. Parsellen vart i 1981 skøytt over på meg.

Eg ber om at følgjande grunnar vert tekne med i vurderinga ved handsaminga av saka:

Hyttebygging vil ikkje vera til hinder for allmenn ferdsel, kommunale eller regionale friluftsinteresser. Området der parsellen ligg har aldri vore brukt til friluftsliv av andre enn oss som har familiær tilknytning til staden. Parsellen har strandline, men terrenget ned til sjøen er svært bratt og ulendt. Strandlina er også vanskeleg tilgjengeleg frå båt. 

Hyttebygging vil ikkje koma i vegen for landskapsomsyn og landbruksinteresser. Parsellen består av fjell og knaus og har aldri vore dyrka mark. Det har heller ikkje vore drive landbruk i området på mange år. Ei evt. Hyttebygging vil føra til minimale inngrep i terrenget, då hytta er tenkt plassert på pælar. Det vert såleis ikkje behov for utsprenging.

Parsellen har tinglyst rett til å bruka opparbeidd gårdsveg fram til tunet på gnr. 49, bnr. 2 og vidare rett til å bruka gamal sjoarveg fram til parsellen og sjøen. Det er ikkje tenkt opparbeiding av vidare veg, då parsellen er godt tilgjengeleg utan.”
Merknader frå naboar/gjenbuarar:

Det ligg ikkje føre merknader frå varsla naboar i samband med søknaden. 

Uttaleinstansar:

Søknad om dispensasjon har ikkje vore på uttale hjå aktuelle faginstansar.

Den 07.05.09 mottok kommunen klage frå tiltakshavar på avslaget administrasjonen hadde vedteke i saknr 0141/09, dat. 20.04.09.

Tiltakshavar skriv følgjande i klaga si:
”..Eg ber Austevoll kommune på nytt å vurdera søknaden av følgjande grunnar:

Gnr. 49, bnr. 7 ligg innanfor 100-metersbeltet, men strandlina er bratt og tomten, som ligg ca 50 m opp frå denne, er ikkje tilgjengeleg frå sjøsida. Dei interessen som §17-2 i Plan- og bygningslova er meint å verna om, kan såleis ikkje vektlegjjast, fordi ei hytte ikkje vil vera eksponert frå sjøsida, landskapsinteressene vert ivaretekne, og bygging på tomten vil ikkje hindra fri ferdsel ved sjøen.

Dei særlege grunnane til å gje dispensasjon som eg vektla i søknaden, meinar eg framleis står ved lag. Ei hyttebygging på gnr. 49, bnr. 7 vil ikkje få konsekvensar for jordbruk eller lokale, regionale og nasjonale friluftsinteresser.

Min eigedom og 4 andre parsellar vart i si tid frådelt gnr. 49, bnr. 2 som hyttetomtar. Frå hovudbruket som desse er frådelt, er det no søkt om frådeling av 2 parsellar. Ber om at kommunen ser på heile dette området under eitt når søknadane skal handsamast, jfr prinsippet om likebehandling. Det er her ikkje snakk om ei storstilt utbygging, med forvaltning av arv på ein stad eg har sterk tilknytning til.”
Vurdering:

Søknad om dispensasjon frå kommuneplanen sitt LNF-”nei”-område for oppføring av fritidshus må handsamast etter gjeldande arealdel av kommuneplanen. 

I flg arealdelen av kommuneplanen skal omsøkte fritidshus førast opp i eit LNF-område (lanbruk, natur og friluftsområde) der det ikkje ligg føre føresegner om spreidd utbygging, dvs eit LNF-”nei”-område der det ikkje er opna for byggetiltak.

Området der omsøkte fritidshus skal førast opp, ligg utanfor området i Såtendal der det kan førast opp inntil 2 bustadhus i planperioden (sjå vedlagt utsnitt frå arealdelen av kommuneplanen). 

Det er ei lita ønskjeleg utvikling å gje dispenasjon for oppføring av fritidshus i eit område som det iflg kommuneplanen, og pbl § 17-2, ikkje skal byggjast i. 

Kommuneplanen er klår og tydeleg når det gjeld kor det kan gjevast løyve til oppføring av fritidshus og det er gjort ei samla vurdering av arealbruken i dette området. 

  Rådmannen har vurdert søknad om dispensasjon frå kommuneplanen sin arealdel, LNF-område og plan- og bygningslova § 17.2, 100-metersbeltet langs sjø for oppføring av fritidshus. Rådmannen finn ikkje at det ligg føre særlege grunnar til å gi dispensasjon for det planlagte tiltaket på gnr. 49, bnr. 7, Såtendal.

Grunngjeving: Omsøkte tiltak er ikkje i samsvar med arealdelen av kommuneplanen sine retningsliner eller pbl § 17-2 når det gjeld arealbruken i dette området og rådmannen kan ikkje sjå at det ligg føre særlege grunnar i saka, som ligg innanfor plan- og bygningslova sine rammer og som skulle tilseie at det bør dispensenserast frå den gjeldande kommuneplan og plan- og bygningslova sitt dele- og byggjeforbod i § 17.2.

Tiltakshavar skriv bl.a. i klaga si, motteke 07.05.09, at det nyleg er søkt om frådeling av 2 tomter frå gnr. 49, bnr. 2, og at ein då må sjå på heile dette området under eitt når desse sakene skal handsamast. Administrasjonen vil i samband med dette gjere merksam på at desse 2 tomtane er søkt om frådeling til bustadføremål. Vidare visar søknadsmaterialet når det gjeld desse 2 tomtene, at desse parsellane ligg innanfor arealedelen av kommuneplane sitt LNF-”ja”-område der det er opna opp for bygging av inntil 2 bustadhus i løpet av planperioden 2006 – 2018.Dermed er desse to bustadtomtene i samsvar med den arealbruken som går fram av kommuneplanen.  

Hytta som det er søkt om dispensasjon for ligg i flg målingar i kommunen sitt kartverk med ein avstand på ca 100 meter (målt i luftline) frå LNF-”ja”-området der det kan byggjast 2 bustadhus.   Kommunen finn dermed at tiltakshavar sin eigedom ligg for langt utanfor det området det er opna opp for bygging i, til at ein kan gå inn for å gje dispensasjon i denne saka.

Planutvalet har vurdert klaga på administrasjonen sitt avslag på søknad om dispensasjon for oppføring av fritidshus på gnr. 49, bnr. 7, men ut i frå vurderingane ovanfor finn ikkje utvalet grunnlag for å kunne ta denne klaga til følgje. 

I etterkant av møtet i planutvalet vil klagesaka bli oversendt Fylkesmannen i Hordaland, justis- og forvaltningsavdelinga for endeleg avgjerd i saka.

